
Annotatsiya. Ushbu maqolada sog‘in sigirlarda qondagi erkin xolesterin miqdorining ko‘payishi
hamda xolesterin efirlari miqdorining kamayishi hisobiga jigarda yog‘li distrofiyaning rivojlanishi va
uning ogibatida jigarning sintetik funksiyasining pasayishi bayon etilgan.

Abstract. This article describes the development of fatty dystrophy in the liver due to an increase
in the amount of free cholesterol in the blood and a decrease in the amount of cholesterol esters in dairy
cows, as well as a decrease in the synthetic function of the liver as a result.

Mavzuning doldarbligi. Xolesterin — siklopentanpergidro-fenantren halqalaridan iborat bo‘lgan
steroidlar guruhiga kiradi. Steroidlarga xolesterindan boshqa ko‘pchilik gormon tabiatidagi moddalar va
o‘t kislotalari kiradi.

Hayvon hujayralarining plazmatik membranalari xolesterin eng ko‘p uchraydigan joylar
hisoblanadi. Hujayra mitoxondriyasi membranalari va endoplazmatik turda ham ma’lum miqdorda
xolesterin uchraydi.

Xolesterinning odam organizmidagi umumiy miqdori o‘rtacha 100-300 g ni tashkil etadi va
ushbu miqdorning o‘rtacha 70-75 foizi erkin xolesteringa, qolga 25-30 foizi xolesterin efirlariga to‘g‘ri
keladi.

Xolesterin organizmga oziqa orqali tushadi va ma’lum darajada jigarda atsetil-KoAdan
sintezlanadi, Ayni paytda jigar xolesterin efirlari sintezlanadigan yagona a’zo hisoblanadi. Xususan,
odam organizmiga bir sutkada 0zig-ovqat orqali o‘rtacha 0,2-0,5 g migdorida xolesterin kelib tushadi va
organizmda kuniga o‘rtacha 1 g dan sintezlanadi.

Hazm kanalidagi xolesterin suvda erimaydi va faqat o‘t kislotalari ishtirokida ichak devoriga
so‘riladi. Xolesterin efirlari esa oshqozon osti bezi va ichak suyugqliklari tarkibidagi xolesterin esteraza
fermenti ta’sirida xolesterin va yog* kislotalariga parchalanadi va keyin ichak devori orqali qonga

so‘riladi. Ichak epiteliysida xolesterin triglitseridlar, fosfolipidlar va ogsillar bilan birikib, xilomikronlar
(XM)ga aylanadi. Xilomikronlar tarkibining 3-8 foizini fosfolipidlar, 2-4 foizini xolesterin efirlari, 1,5-
2 foizini erkin xolesterin, 1-2 foizini ogsillar va 86-94 foizini triglitseridlar tashkil etadi. Xilomikronlar
katta o‘lchamli (100-5000 NM) bo‘lganligi sababli ichak endoteliy hujayralaridan qon tomir
kapillyarlariga o‘ta olmaydi. Ular ichak limfa tizimi orqali ko‘krak limfa yo‘liga o‘tadi va u orqali qon
ogimiga qo‘shiladi.

Xolesterin ishtirok etadigan ikkinchi manba yuqori zichlikdagi lipoproteidlar (YuZLP, a-LP)
hisoblanadi. YuZLPlar jigar parenximasi va ingichka ichaklar devorida sintezlanadi. YuZLPlar
tarkibining 40-55 foizini ogsillar, 27-30 foizini fosfolipidlar, 3-8 foizini triglitseridlar, 2-3 foizini erkin
xolesterin va 14-20 foizini xolesterin efirlari tashkil etadi. YuZLPlar gqon tomir ichki yuzasidagi ortiqcha
xolesterinni jigarga o‘tkazish va endoteliy hujayralaridan ortigcha xolesterinni chiqarib yuborish orqali
transport funksiyasini bajaradi.

Xolesterin tashiladigan uchinchi asosiy manba juda past zichlikdagi lipoproteidlar (JPZLP, pre-
B-LP) hisoblanadi va JPZLPIlar tarkibining 8-12 foizini ogsillar, 10-12 foizini erkin xolesterin, 3-6
foizini xolesterin efirlari va 50 foizga yaqginini triglitseridlar tashkil etadi. JPZLPlar asosan
gepatotsitlarda sintezlanadi va endogen triglitseridlarning asosiy transport shakli hisoblanadi. Qon
plazmasida lipoproteidlipaza va lesitin-xolesterinatsiltransferaza (LXAT) fermentlari ishtirokida
JPZLPlarning PZLP (B-LP)larga transformatsiyasi amalga oshadi. Natijada, ularning o‘lchamlari
kichrayadi va tarkibi o‘zgaradi (triglitseridlar kamayib, xolesterinning nishbiy miqgdori oshadi).

Xolesterin tashiladigan to‘rtinchi asosiy manba hisoblangan PZLP (V-LPlar tarkibining 24-31
foizini erkin xolesterin, 16-28 foizini eterifikatsiyalangan xolesterin, 7-11 foizini triglitseridlar, 25-30
foizini fosfolipidlar va 20-25 foizini ogsillar tashkil etadi. PZLPlar qon plazmasidagi JPZLPlardan hosil
bo‘ladi va lipoproteidlarning eng eterogen fraksiyasi hisoblanadi.

Xolesterinning hujayraviy sintezida uch asosiy bosqgich farglanadi. Birinchi bosgichda faol
atsetat (atsetat-KoA)dan tiolaza, gidroksimetilglutaril KoA-sintetaza va gidroksimetilglutaril KoA-
reduktaza fermentlari ishtirokida mevalon kislotasi hosil bo‘ladi. Mazkur bosqich juda katta (33,6 kDj)
energiya sarfi bilan amalga oshadi.

Xolesterin sintezining ikkinchi bosgichida mevalon Kislotasidan dimetilallilpirofosfat,
geranilpirofosfat, farzinilpirofosfat va oxirida, skvalen hosil bo‘ladi.

Uchinchi bosgichda skvalendan skvalenoksidotsiklaza fermenti ishtirokida avval lanostern va
keyin, xolesterin hosil bo‘ladi.

Jigar hujayralarida sintezlangan xolesterinning bir qismi o°t tarkibiga qo‘shiladi va organizmdan
chiqib ketadi, ma’lum qismi o‘t kislotalariga aylanadi, qolgan qismi esa steroid garonlari (jinsiy,
glyukokortikoid, mineralokortikoid) D-vitamini va lipoproteidlar sintezida ishtirok etadi, hujayra
membranalari tarkibiga kiradi.

Jigarda xolesterin atsil-KoA shaklidagi yog* kislotalari bilan o‘zaro birikib, xolesterin efirlariga
aylanadi va qonga tushadi (gonda erkin xolesterin ham uchraydi).

Sog‘lom odam qonidagi xolesterin efirlarining erkin xolesteringa nisbati o‘rtacha 0,5-0,7ni
tashkil etadi.

Organizmdan xolesterin o‘t suyuqligi, tezak va yog‘ bezlari orqali chiqib ketadi.

Xolesterin miqdorining ortigchaligi ham uning yetishmasligi ham organizm uchun zararli
hisoblanadi.

Giperxolesterinemiyaga organizmga oziqa orqali ko‘p miqdorlarda xolesterin (lekin bu paytda
xolesterinning endogen sintezi susayadi), yog‘lar va oson hazmlanuvchi uglevodlarning tushishi,
bug‘ozlik, yog® kislotalarining atsetil-KoAdan qayta sintezlanishining buzilishi, lipidlar
almashinuvining buzilishiga olib keluvchi endokrin kasalliklar (gipotireoz, giperkortitsizm),
gipoalbuminemiya, C-gipovitaminoz, gipoksiya, energiya tanqisligi, stresslar ta’sirida depoyog‘larining
kuchli safarbar etilishi va endogen xolesterin sintezining kuchayishi va ayrim irsiy nugsonlar sabab
bo‘ladi.

Giperxolesterinemiya oqibatida organizmda ateroskleroz, xolesteatoz, yog® bosish va boshqgalar
rivojlanadi.

Ateroskleroz. Qon tomir davrining ichki yuzasida (intima)ga biriktiruvchi to‘qimali qoplam
hosil bo‘lishi. Bunday qoplam eng birinchi navbatida, xolesterin hujayraviy metabolizmning buzilishi
natijasida hosil bo‘lgan xolesterin cho‘kmalari evaziga paydo bo‘ladi.

Xolesterin hujayra ichkarisiga past zichlikdagi lipoproteidlar (PZLP, B-lipoproteidlar) tarkibida
kiradi. Bunda PZLP hujayra po‘stlg‘ining plastrin qavati bilan qoplangan botiq joyida maxsus PZLP-
reseptor bilan tutashib endotsitoma holida hujayra ichkarisiga tomon harakatlanadi va lizosomaga yetib
borib, degradatsiya (bo‘linish)ga uchraydi. Ajralib chigqan reseptor yana hujayra membranasiga tomon
g‘aytadi. PZLPning ogsilli gismi aminokislotalar holida golji apparati orqali o‘tib, ribosomlardagi
ogsillar sintezida ishtirok etadi. Lipidlar esa lizosomalardagi fermentlar ta’sirida erkin xolesteringa
aylanadi. Hujayrada xolesterinning bunday to‘planib borishi xolesterin hujayraviy biosintezini
boshqgaradigan gidroksimetilglyutariya-KoA (GMG-KoA-reduktaza) fermenti faolligining pasayishiga
olib keladi. Natijada, atsetil-KoAdan mevalon kislotasining va undan xolesterinning hosil bo‘lishi
seiknlashadi, litsetin-xolesterol-atsetiltransferaza (LXAT) fermenti ta’sirida xolesterin efirlarining hosil
bo‘lishi tezlashadi.

To‘qimalarda PZLP-reseptlar miqdori kam bo‘lgan paytlarda qondagi PZLPlar miqdori
ko‘payadi, ularning qon bilan birgalikda aylanish vaqti cho‘ziladi va natijada PZLPlarning
madifikatsiyalangan shakllarining hosil bo‘lishi ro‘y beradi. PZLPlarning bunday madifikatsion
shakllari nospesifik endotsitoz (gon tomir devoriga PZLPlar madifikatsion shakllarining nazoratsiz va
juda ortigcha migdorlarda tushib turish) paytlarida yuqori aterogen xususiyatini namoyon etadi.

Shunday qilib, lipoproteidlarning gon tomir devoriga haddan ziyod ko‘p miqdorda kelib tushishi,
xolesterinning PZLP molekulasidan ajralishi va uning tomir devori hujayralaridan chigishining buzilishi
hamda jigarda xolesterin utilizatsiyasining pasayishi aterosklerozga olib boradi.

Shu bilan bir gatorda, yuqorida xolesterinning organizmda o‘t kislotalari, steroid garmonlari va
D-vitamini hosil bo‘lishi uchun eng zarur manba ekanligi ta’kidlangan edi, chunonchi,
gipoxolesterinemiya ogqibatida hujayra membaranalari barcherlik funksiyasi buziladi, uning
o‘tkazuvchanligi oshadi, sitoliz (shu jumladan, eritrotsitlar gemolizi ham) kuzatiladi. O‘t kislotalari hosil
bo‘lishining susayishi va natijada ichaklarda oaqat hazmlanish jarayonlarining buzilishi (yog‘lar va
yog‘da eruvchi vitaminlarning ortiqcha isrof bo‘lishi), D-gipovitaminoz hamda steroid garmonlari
sintezining buzilishlari ro‘y beradi. Nerv tolalaridagi shilliq moddasining strukturaviy o‘zgarishlarga
uchrashi natijasida ularning nerv impulslarini o‘tkazish qobiliyati pasayadi (ataksiya, giporefleksiya,
paresteziya).

Gipoxolesterinemiya asosan oziga tarkibida xolesterin, yog‘lar va oson hazmlanuvchi uglevodlar
miqgdorining yetishmasligi, jigarda xolesterin va uning efirlari sintezining pasayishi, giperterioz,
anemiya, diareya va irsiy tabiatdagi abeta- va analfalipoproteinemiyalar oqibatida paydo bo‘ladi.

Tadqiqot natijalari. Olib borilgan tadqiqot natijalari shuni ko‘rsatdiki, sog‘in sigirlar qonidagi
erkin xolesterin miqdori laktatsiyaning dastlabki oyida o‘rtacha 2,33 mmol/l, uning 2-, 3-, 4-, 5-, 6-, 7-
va 8-oylarida, mos ravishda, 2,46; 2,61; 3,12; 3,35; 3,32; 3,24 va 3,12 mmol/I ni tashkil etdi va eng
yuqori ko‘rsatkich laktatsiyaning kuchaygan davri (4-6 oylar)ga to‘g‘ri keldi.

Xolesterin efirlarining miqdori laktatsiyaning birinchi oyida o‘rtacha 1,46 mmol/l, uning 2-, 3-,
4-, 5-, 6-, 7- va 8-oylarida, mos holda, 1,43; 1,32; 1,20; 1,14; 1,16; 1,18 va 1,20 mmol/I ni tashkil etdi
va eng past ko‘rsatkich bu yerda ham laktatsiyaning kuchaygan davri (4-6 oylar)ga to‘g‘ri keldi.

Sog‘in sigirlarda laktatsiyaning kuchaygan davri (4-6 oylar)da qondagi erkin xolesterin
miqgdorining ko‘payib, xolesterin efirlari miqdorining kamayishini jigarda yog‘li distrofiya rivojlanishi
hamda uning ogibatida jigarning sintetik funksiyasi (xolesterin efirlari sintezi)ning pasayishi bilan
izohlash mumkin.

Xulosa:

1. Xolesterin hayvon organizmiga ko‘rsatadigan salbiy ta’siri giperxolesterinemiya tufayli yuz
bergan paytlarda ateroskleroz, xolesteatoz va yog* bosish, gipoxolesterinemiya oqibatida yuz bergan
paytlarda esa hujayra membranalari bar’yerlik funksiyalari, o‘t kislotalari, steroid garmonlar va D-
vitamini ishlab chigarishning buzilishlari shaklida namoyon bo‘ladi.

2. O‘zbekistonning silos-konsentrat tipiga asoslangan oziqalantirish sharoitlaridagi sog‘lom
sigirlar qonidagi erkin xolesterin migdori o‘rtacha 2-3 mmol/I ni tashkil etadi.

3. Laktatsiyaning kuchaygan davri (4-6 oyligi)da paydo bo‘ladigan jigar distrofiyasi paytida
sog‘in sigirlar qonidagi erkin xolesterin miqdorining 3,12-3,35 mmol/l gacha ko‘payishi, xolesterin
efirlari miqdorining — aksincha, 1,20-1,16 mmol/l gacha kamayishi kuzatiladi.

